
Frá Kynningarnefnd handís
Í samræmi við orðanna hljóðan er það hlutverk Kynningarnefndar handís að kynna handleiðslu og handís. Eins og kom fram á aðalfundi félagsins þá vinnum við að þessu með ýmsum hætti og okkur langar að koma nokkrum atriðum á framfæri til félagsmanna hér í Fréttabréfinu. 

Við í Kynningarnefnd viljum gjarnan leggja okkur fram um að kynna félagið og fagið á völdum vettvangi. Við ætlum okkur að sjá til þess að a.m.k. einu sinni á ári birtist grein um handleiðslu í fagtímariti og við viljum taka frumkvæði að nýjum kynnum þar sem okkur finnst það æskilegt. Þetta litla félag á þó styrk sinn mestan í því að félagsmenn taki þátt í þessari kynningu, bæði með því að bjóða sig fram og með því að benda kynningarnefnd á hvar sjái í nýja vaxtarsprota. 

Til að létta félagsmönnum kynningarstarf hefur Kynningarnefnd útbúið glærur sem þeir geta notað sem grunn að fræðslufyrirlestri og hægt er að nálgast þær hjá Kolbrúnu á: kolbrunr@centrum.is. Glærur þessar voru kynntar á hádegisfundi í febrúar og þegar hafa nokkir félagsmenn óskað eftir þeim. Einnig er hægt að fá glærur sem Toby hefur lagt inn í þennan gagnabanka félagsins, glærur sem hún notar í kynningu á handleiðslu og eru þær bæði á íslensku og ensku. Við fögnum þessu góða fordæmi hennar sem án efa stuðlar að því að efla okkur og hvetjum aðra til dáða.

Við biðjum félagsmenn um að nýta þau tækifæri sem gefast til að:

· stuðla að frjórri og vakandi umræðu/umfjöllun um handleiðslu í sínu stéttarfélagi og á vinnustað 

· hvetja félagsmenn til þess að setja tengil frá handís inn á heimasíðu síns stéttarfélags – www.simnet.is/handis 

· bjóða sig fram eða fá Kynningarnefnd/aðra félagsmenn til að kynna handís á vettvangi þar sem það væri æskilegt 

Sinnum af alúð þessu skemmtilega verkefni og munum að dropinn holar steininn!
Með kveðju frá Kynningarnefnd

Kolbrún Ragnarsdóttir og Ella Kristín Karlsdóttir,
handís	    		                      ræktun manns og starfs


FRÉTTABRÉF Í TÖLVUPÓSTI 		                      UMSJÓN: FRÆÐSLUNEFND 








Munum að dropinn holar steininn

